
საქართველოს
საკანონმდებლო
სიახლეები

იხელმძღვანელეთ
კანონმდებლობით

ქართული კომპანიებისთვის ევროკავშირის 
საჯარო შესყიდვების ბაზარი გაიხსნა

საქართველო-ევროკავშირის ასოცირების საბჭოს 2022 წლის 
22 ივლისის გადაწყვეტილების საფუძველზე, 
საქართველოში რეგისტრირებული კომპანიებისთვის 
ევროკავშირის საჯარო შესყიდვების ბაზარი გაიხსნა. 

ასოცირების საბჭოს გადაწყვეტილების თანახმად, 
საქართველოში რეგისტრირებულ ნებისმიერ ბიზნესს 
შესაძლებლობა ექნება, მონაწილეობა მიიღოს ევროკავშირის 
წევრი ქვეყნების ცენტრალური ხელისუფლების 
ორგანოების მიერ საქონლის  შესყიდვებისათვის 
გამოცხადებულ ტენდერებში და სამართლიანი 
კონკურენცია გაუწიოს უცხოელ მიმწოდებლებს. 

საქართველოსთვის ევროკავშირის საჯარო შესყიდვების 
ბაზრის გახსნის გადაწყვეტილებას საფუძვლად დაედო 
ვაჭრობის საკითხებზე ასოცირების კომიტეტის 2021 წლის 8 
ოქტომბრის გადაწყვეტილება, რომლითაც დადებითად 
შეფასდა საჯარო შესყიდვების სფეროში საქართველოს მიერ 
ასოცირების შეთანხმების ფარგლებში ნაკისრი 
ვალდებულებების შესრულება.  

ევროკავშირის წევრი ქვეყნების ცენტრალური 
ხელისუფლების ორგანოების მიერ გამოცხადებული 
ტენდერების შესახებ ინფორმაცია ხელმისაწვდომია შემდეგ 
ელექტრონულ მისამართზე: 
https://ted.europa.eu/TED/browse/browseByMap.do

საქართველო

Deloitte Legal

ტექნიკური რეგლამენტი „სამუშაო სივრცეში 
უსაფრთხოებისა და ჯანმრთელობის დაცვის 
მინიმალური მოთხოვნების შესახებ“

2022 წლის 4 ივლისს ძალაში შევიდა საქართველოს 
მთავრობის დადგენილება  № 341 „სამუშაო სივრცეში 
უსაფრთხოებისა და ჯანმრთელობის დაცვის 
მინიმალური მოთხოვნების შესახებ ტექნიკური 
რეგლამენტის დამტკიცების თაობაზე“.

ტექნიკური რეგლამენტი შემუშავებულია „შრომის 
უსაფრთხოების შესახებ“ საქართველოს ორგანული 
კანონის მიზნებიდან გამომდინარე და ამტკიცებს 
სამუშაო სივრცეში უსაფრთხოებისა და 
ჯანმრთელობის დაცვის მინიმალურ მოთხოვნებს.

რეგლამენტი არეგულირებს შედეგ საკითხებს: 
შენობების მედეგობა და კონსტრუქციული 
სიმტკიცე, სახანძრო უსაფრთხოება, საევაკუაციო 
გზები და გასასვლელები, საფრთხის შემცველი 
ადგილები, სატვირთო პლატფორმები და 
პანდუსები,  დამხმარე სანიტარიული სათავსები და 
სანიტარიული კვანძები, მოსასვენებელი ადგილები 
და კვების ბლოკები, პირველადი სამედიცინო 
დახმარების ოთახები და სხვა. 

რეგლამენტი ასევე განსაზღვრავს დახურული 
სამუშაო სივრცის პარამეტრებს (როგორიცაა: 
მიკროკლიმატი, განათება, ვენტილაცია) და 
სპეციალურ პირობებს ღია სამუშაო 
სივრცეებისათვის.

რეგლამენტით გათვალისწინებულია მინიმალური 
მოთხოვნები შეზღუდული შესაძლებლობის მქონე 
დასაქმებულთა და ორსული ქალებისათვის.

„სამუშაო სივრცეში უსაფრთხოებისა და 
ჯანმრთელობის დაცვის მინიმალური მოთხოვნების 
შესახებ“ ტექნიკური რეგლამენტი მიღებულია 1989 
წლის 30 ნოემბრის 89/654/EEC დირექტივის 
საქართველოს კანონმდებლობაში ჰარმონიზაციის 
მიზნით. 

კანონპროექტები „ფასიანი ქაღალდების 
ბაზრის შესახებ“ საქართველოს კანონში 
ცვლილების შეტანის თაობაზე” და 
„საინვესტიციო ფონდების შესახებ“ 
საქართველოს კანონში ცვლილების შეტანის 
თაობაზე“

2022 წლის 21 ივნისს საქართველოს პარლამენტმა 
პირველი მოსმენით მხარი დაუჭირა „ფასიანი 
ქაღალდების ბაზრის შესახებ“ საქართველოს კანონში 
ცვლილების შეტანისა“ და „საინვესტიციო ფონდების 
შესახებ“ საქართველოს კანონში ცვლილების შეტანის 
თაობაზე“ კანონპროექტებს.

საკანონმდებლო ცვლილებები მიზნად ისახავს 
საინვესტიციო ფონდების ბაზრის განვითარებისათვის 
ხელისშეწყობას და საქართველოში კაპიტალის ბაზრის 
განვითარებას.

კანონპროექტების თანახმად როგორც სახელმწიფო 
ორგანოებს, ასევე, იმ საწარმოებს, რომლებიც 
შექმნილია სახელმწიფოს 50%-ზე მეტი წილობრივი 
მონაწილეობით, შესაძლებლობა მიეცემათ 
„საინვესტიციო ფონდების შესახებ“ კანონით 
განსაზღვრულ საინვესტიციო ფონდებში 
ინვესტირებით მიიღონ მონაწილეობა. ცვლილებების 
თანახმად, სახელმწიფო ფონდში გადამწყვეტი ხმის 
უფლების გარეშე მიიღებს მონაწილეობას, აეკრძალება 
საინვესტიციო ფონდში რაიმე სახის 
პრივილეგირებული ხმის უფლებით სარგებლობა, 
საინვესტიციო გადაწყვეტილებაზე გავლენის მოხდენა 
და საინვესტიციო ფონდის კანონით 
გათვალისწინებული ფუნქციების შესრულება.

კანონპროექტების განხილვა პარლამენტში 
დაჩქარებული წესით მიმდინარეობს.

საქართველოსა და კატარის სახელმწიფოებს 
შორის სავაჭრო ურთიერთობების 
გაღრმავების მიზნით ორმხრივი შეთანხმებები 
გაფორმდა

2022 წლის 21 ივნისს საქართველოს მთავრობასა და 
კატარის სახელმწიფოს მთავრობას შორის ხელი 
მოეწერა „ინვესტიციების ორმხრივი ხელშეწყობისა და 
დაცვის შესახებ“ შეთანხმებასა და „ეკონომიკური, 
სავაჭრო და ტექნიკური თანამშრომლობის შესახებ“ 
შეთანხმებას.

შეთანხმებების მიზანია ორ ქვეყანას შორის 
ეკონომიკური და სავაჭრო ურთიერთობის გაღრმავება.

2022 წლის 7 ივლისს, საქართველოს პარლამენტმა 
დაამტკიცა ხელმოწერილი შეთანხმებები, რის 
შედეგადაც, შეთანხმებების ძალაში შესვლისათვის 
აუცილებელი შიდასახელმწიფოებრივი პროცედურები 
დასრულდა.



© 2022 შპს დელოიტი და ტუში

შეკითხვების არსებობის შემთხვევაში, გთხოვთ მიმართოთ დელოიტის საქართველოს
ოფისის შესაბამის თანამშრომლებს: 

საკონტაქტო ინფორმაცია

გიორგი თავართქილაძე

საგადასახადო და იურიდიული
დეპარტამენტის დირექტორი

gtavartkiladze@deloitte.ge

გიორგი ხუროძე

იურიდიული სამსახურის უფროსი

gkhurodze@deloitte.ge

თბილისი

ბიზნეს ცენტრი King David

მერაბ ალექსიძის ქ. 12, მე-15 სართული

თბილისი, 0171, 

საქართველო

Tel: +995 (32) 224 45 66

Fax: +995 (32) 224 45 69 

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის 345 000-ზე მეტი
პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია ვიამაყოთ. 
დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ
ლიმიტედის კომპანია ("DTTL"), მისი წევრი კომპანიების გლობალური ქსელი და მასთან დაკავშირებული
ორგანიზაციები (ერთობლივად წოდებულნი, როგორც „ორგანიზაცია დელოიტი“) ამ შეტყობინების საფუძველზე
არ ახორციელებს პროფესიულ კონსულტაციებს და მომსახურებას. რაიმე გადაწყვეტილების მიღებამდე ან
ქმედების განხორციელებამდე, რომელიც გავლენას იქონიებს თქვენს ფინანსებსა და ბიზნესზე, კონსულტაცია
უნდა გაიაროთ კვალიფიციურ კონსულტანტთან. 

თანამშრომლები და აგენტები არ იძლევიან არანაირ პირდაპირ ან ნაგულისხმევ რწმუნებას ან გარანტიას ამ
შეტყობინებაში მოცემული ინფორმაციის სიზუსტესა და სისრულეზე და არ არიან პასუხისმგებელი რაიმე
დანაკარგზე ან ნებისმიერი ზიანზე, რომელიც პირდაპირ ან ირიბად შეიძლება წარმოიქმნას ნებისმიერ პირთან
მიმართებაში, რომელიც ეყრდნობა ამ შეტყობინებას. DTTL და მისი წევრი კომპანიები და მასთან დაკავშირებული
ორგანიზაციები არიან იურიდიულად დამოუკიდებელი ცალკე პირები.

